
FYRI FYRSTU FERD NAKRANTIB HEVUR EIN UTLENDSKUR LISTAMABDUR
TEKNAB EITT FOROYSKT FRIMERKI. HEILT UTLENDSKT ER TAD TO
IKKI, EFTIRSUM TAD ER EITT SAMSTARYV, EIN SOKALLAD PARAFRASA
MILLUM EDWARD FUGL® OG VIDAGITNA SVIDAN JAN HAFSTROM

FRIMERKI

Inna Térnroos
inna@sosialurin.fo

Lukturin av turrum fiski metir meer i
liftini og vitnar um, at eg eri komin i
reett his. Konstakademin i Stockholm
er karmur um ferniseringina av nyggj-
astu feroysku frimerkjunum. A bord-
inum er bordreitt vid lomviga, skerpi-
kjeti, hvonn, grind og turrum fiski, og
gestirnir skola matin nidur vid for-
oyskari ol.

Teir badir hevudspersénarnir
Edward Fugle og Jan Hafstrem er um-
ringadir av folki, i0 vilja tosa ella hava
ein autograf a myndina, tey taka vid
seer heim.

Jan og Edward hava onga langa segu
saman, uttan tad var i summar ta Jan
Hafstrem luttok i Summarframsyningini
i Nordurlandahdsinum, at hann fekk
eyga 4 listina hja Edward Fugle.

Héfstrom hevur sidani 2001 nytt
Mr Walker ur amerikansku teknirgdini
Fantomet i sinum listaverkum, og ta
hann kom til Feroyar i summar helt
hann tad vera tid uppa, at Mr Walker
kom til Feroya eisini. Mr Walker er Jan
Hafstremsa alter ego, sum eisini likist
papa hansara.

- Eg fekk iblastur til hesa myndina
av feroyska landslagnum. Ta eg s ein
malning, sum Edward Fugle hevoi
gjort, tok eg ein part av honum og setti
min Mr Walker inn { hansara malning,
greidur listamadurin fra.

Edward Fugle

Tad var myndin »Favorite Camping-
spot« fra 2008 hja Edwardi Fugle.

Tad, sum Jan Hafstrem ta hevoi
gjort, var ein sokallad parafrasa — at
listafolk taka ein part av einum kunst-
verki hja einum gdrum og nyta tad til
eitt nytt verk.

— Tad er als ikki 6vanligt at man
ger hetta, men at tad endar 4 einum
frimerki er sera 6vanligt, sigur Jan
Hafstrom.

Jan Héfstrem hevur fingid fleiri
virdislenir og hevur umboodad Sveriki
fyra ferdir 4 listastevnuni »La biennale
di Venezia«.

Edward freetti til Klaksvikar, at ein
svidi var farin i holt vid hansara mynd
inni 4 Steinprent. Hann fo6r til Havnar

at forvitnast og tad var i hesum hepi
at stjorin i Nordurlandahdsinum, Niels
Halm, kom vid hugskotinum um at
Edward skuldi gera tad sama vio eitt
listaverk hja Jan Hafstrem.

- Eg valdi myndina »Hin g6di deyd-
in« har ein barnakista verdur bordin
fram av katdlskum munkum. Eg skifti
kistuna 1t vio eitt stort egg, id symboli-
serar von og framtid, sigur Edward
Fugle.

NG eitur myndin av munkunum
»Egg procession for Jan« og myndin av
Mr Walker i Faroyum eitur » Mr Walker
on the Faroes«.

Parafrasan hja Jan Hafstrem gjerdist
ein dupultparafrasa og Posta, i0 vildi
hava tvey frimerki, sum lystu nordur-

lendska samtidarlist fekk tvey avbera
flott merki.

— At eg eri fyrsti utlendingur, sum
ger eitt foroyskt frimerki handlar nogv
um mitt samstarv vid Edward. At hann
er foroyingur og at vit funnu hendan
hattin at samstarva uppa. Ahugavert
er eisini, at Posta yvirhgvur er opid
fyri einum slikum samstarvi, sigur Jan
Hafstrom.

Nogv f6lk voru komin til ferniser-
ingina, har adrar myndir hja
badum listamonnunum eisini
hingu 4 vegginum. Mystiski
Mr Walker og ein storur
toskur hja Edwardi full-
figgjadu hver annan.
Folk fra Posta hevdu
ur at gera vid at
skera grind og
skerpikjot til tey
forvitnu, og for-
oyskt, svenskt,
danskt og is-
lendskt var tosa
i einum her-
ligum nord-
urlendskum
vavgreyti.




